
პროექტი


საქართველოს მთავრობის
განკარგულება N  


2017 წლის                                                      ქ. თბილისი


საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის  მიერ სახელმწიფო შესყიდვის განხორციელებასთან დაკავშირებით წინასწარი თანხმობის მიცემის თაობაზე 


 „სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 26 იანვრის  N33 დადგენილების შესაბამისად, საქართველოს შრომის, ჯანმრთელობისა და სოციალური დაცვის სამინისტროს კონტროლს დაქვემდებარებულ სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს (შემდგომში - ფონდი) მიეცეს წინასწარი თანხმობა ფონდის ტერიტორიული ერთეულის ძევრის შშმ პირთა პანსიონატის საჭიროებისათვის ავეჯის (CPV39100000) შესყიდვა განახორციელოს ,,სახელმწიფო შესყიდვების შესახებ" საქართველოს კანონის მოთხოვნათა შესაბამისად, „საქართველოს 2017 წლის სახელმწიფო ბიუჯეტის შესახებ“ საქართველოს კანონით გათვალისწინებული სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის 2017 წლის ასიგნებების (პროგრამული კოდი 35 01 05) ფარგლებში. 





პრემიერ-მინისტრი                                                                     გიორგი კვირიკაშვილი



განმარტებითი ბარათი

„საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის  მიერ სახელმწიფო შესყიდვის განხორციელებასთან დაკავშირებით წინასწარი თანხმობის მიცემის თაობაზე" საქართველოს  მთავრობის განკარგულების პროექტზე: 
	
          1. ინფორმაცია სამართლებრივი აქტის პროექტის შესახებ

განკარგულების პროექტის მომზადება განპირობებულია შემდეგი გარემოებით:
„სახელმწიფო შესყიდვებთან დაკავშირებით გასატარებელი ზოგიერთი ღონისძიების შესახებ“ საქართველოს მთავრობის 2017 წლის 26 იანვრის  N33 დადგენილებით, განსაზღვრული იქნა CPV კოდების ჩამონათვალი, რომელთა მიხედვით შესყიდვის განხორციელება შესაძლებელია მხოლოდ საქართველოს მთავრობის წინასწარი თანხმობის მიღების (სათანადო განკარგულების გამოცემის) შემდგომ. განკარგულების პროექტი განსახილველად წარედგინება საქართველოს მთავრობას, კანონმდებლობით დადგენილი წესით.
ამასთანავე, სათანადო საქონლის შესყიდვის განხორციელება განპირობებულია შემდეგი გარემოებებით:
ძევრის შშმ პირთა პანსიონატში მცხოვრები ბენეფიციარების (65 ბენეფიციარი)  საჭიროებისათვის 65 (სამოცდახუთი) ერთეული საწოლის შესყიდვა.
შესყიდვები განხორციელდება „სახელმწიფო შესყიდვების შესახებ“ საქართელოს კანონის მოთხოვნათა შესაბამისად, გამარტივებული ელექტრონული ტენდერის საშუალებით.


1. პროექტის მიღებით გამოწვეული საფინანსო-ეკონომიკური შედეგების გაანგარიშება 

შესყიდვების სავარაუდო ღირებულება (ბიუჯეტი) შეადგენს 20150 (ოციათასასორმოცდაათი)  ლარს, (CPV39100000) ავეჯი. დაფინანსება მოხდება „საქართველოს 2017 წლის სახელმწიფო ბიუჯეტის შესახებ“ საქართველოს კანონით გათვალისწინებული საჯარო სამართლის იურიდიული პირის – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის 2017 წლის ასიგნებების (პროგრამული კოდი 35 01 05) ფარგლებში. 
შესყიდვის განხორციელება არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.

3. პროექტის მოსალოდნელი შედეგები

ძევრის შშმ პირთა პანსიონატში მცხოვრები ბენეფიციარების საცხოვრებელი პირობების გაუმჯობესება.

4. პროექტის განხორციელების ვადები 

წარმოდგენილი განკარგულების პროექტით განსაზღვრული შესყიდვისათვის სატენდერო პროცედურები განხორციელდება 2017 წლის ივნისი-ივლისი.  



5. პროექტის ავტორი და წარმდგენი

პროექტის ავტორია საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი, პროექტის წარმდგენია საქართველოს შრომის, ჯანმრთელობისა და სოციალური დაცვის სამინისტრო.



